
Makedoniska riksförbundet
Македонски сојуз во Шведска

Записник
од состанокот на Претседателството на Македонскиот сојуз
оджан на 12 мај 2018 година во Халмстад


Присутни: Гордана Крклинска, Јован Божиновски, Илија Марковски, Лилјана Стоилковска Андовска, Тереза Шалевска Мирчева, Цане Стефановски, Аница Николовска, Мустафа Алиев, Цане Трајковски, Ивица Челиковиќ.

Отсутни: Анита Арсовска, Љупчо Марковски.

Женски актив: Милица Велевска, Марика Линдше, Лилјана Тосева, Мајда Крстовска. 

Ревизиона комисија: Петар Петковски.


Дневен ред
1. Отворање на состанокот
2. Усвојување на дневниот ред
3. Конституирање на новото Претседателство на МС (распределба на функциите)
4. Усвојување на записникот од претходниот состанок
5. Примена и испратена пошта
6. Актуелни прашања/ извештаи, молби
· Подготовки за Денот на културата на 19/5 во Трелеборг
· Подготовки за Денот на македонската поезија на 22/9 во Гетеборг
· Извештај на Женскиот актив
7. Разно
8. Затворање на состанокот



1. ОТВОРАЊЕ НА СОСТАНОКОТ
Присутните ги поздравија потпретседателот на друштвото „Македонија 91“, Цане Трајковски, и претседателката на МС, Гордана Крклинска. 

1. УСВОЈУВАЊЕ НА ДНЕВНИОТ РЕД
Дневниот ред беше усвоен со едно дополнување во точката 6, - Разгледување на подготовките за Денот на македонската поезија. 

1. КОНСТИТУИРАЊЕ НА ПРЕТСЕДАТЕЛСТВОТО (ФУНКЦИИ)
На предлог на Ј.Божиновски е променет називот референт во “одговорен“ за одредена област или прашање. 
Новото Претседателство, избрано со двегодишен мандат, 2018-2019, е конституирано со следниов состав:
· Гордана Крклинска, претседател и firmatecknare.
· Јован Божиновски, потпретседател
· Илија Марковски, благајник
· Тереза Шалевска Мирчева, организациски секретар (образование, култура)
· Лилјана Стоилковска Андовска, одговорна за култура
· Анита Арсовска, помошник за образование и култура
· Аница Николовска, одговорна со социјални прашања и за соработка со МПЦО
· Мустафа Алиев, одговорен за спорт
· Цане Стефановски, одговорен за хуманитарна помош

· Љупчо Марковски и Цане Трајковски, резервни членови.

Работниот секретаријат го сочинуваат: Г.Крклинска, Ј.Божиновски, И.Марковски и И.Челиковиќ.

Назначени се и три работни групи кои ќе работат со посебни области:
Група 1: Тереза (координатор), Лилјана, Милица и Анита – култура, образование, активности на жените.

Група 2: Мустафа (координатор), Цане, Аница, Јован и Илија: - спортски активности, хуманитарна помош, социјални прашања, МПЦ, членство во друштвата,

Група 3: Лилјана (координатор), Ивица, Тереза, Гордана, Јован и Илија: поезија, културниот фестивал. 

Во наредниот период посебно тежиште на активности ќе биде ставено на следниве активности:
· Организирање на семинар за наставници (Тереза),
· Организирање фудбласки турнир (Мустафа),
· Привлекување на новодојдени Македонци (во соработка со АБФ),
· Женска сојузна манифестација (Милица).


1. УСВОЈУВАЊЕ НА ЗАПИСНИКОТ ОД ПРЕТХОДНИОТ СОСТАНОК
Записникот од претходниот состанок одржан на 17 февруари 2018 година беше усвоен без измени и дополнувања. 

1. ПРИМЕНА/ИСПРАТЕНА ПОШТА

1. Повторно се доставени формулари за пријавување на членството од друштвата во Сојузот, до оние друштва што таа обврска се уште ја немаат извршено. Членството, како што е познато, тревбаше да се пријави до 31 март. 

1. Добиена е потврда од претставникот на АБФ Förbundet од Стокхолм за средба со претставници на Сојузот на 8 јуни во друштвото „Гоце Делчев“ во Гетеборг. На состанокот ќе присуствуваат Гордана, Ивица, Јован, Милица, како и претставник на УО на “Гоце Делчев“. Темите за разговор ќе бидат покренување на пројект за работа со новодојдените Македонци во последните години и организирање на семинар со претсваници на друштвата и наставниците по мајчин јазик во октомври или ноември годинава. 
						
1. АКТУЕЛНИ ПРАШАЊА/ ИЗВЕШТАИ, МОЛБИ

· Денот на македонската култура ќе се одржи на 19 мај во Трелеборг. Друштво домаќин и годинава ќе биде „Пелистер“. МС претходно склучи писмен договор со друштвото домаќин, со кој двете страни се обврзаа да го спроведат договореното за оваа година. МС од своја страна, како и лани, се обврзува да покрие евентуален “минус“ на „Пелистер“ доколу не бидат проддадени минимум 200 влезници од нивна страна. Цена на влезниците е 150 кр. 
МС и годинава испрати пријави до друштвата да ги пријават своите учесници во програмскиот дел на фестивалот, вклучувајќи го и натпреварот „Вешта жена“. 
До 12 мај беа пријавени 6 друштва за учество во програмата: „Гоце Делчев“, „Пелистер и МПЦО од Малме со фолклорни секции, КСД „Македонија“ со поетски рецитал, како и пет друштва за натпреварот „Вешта жена“: од Гетеборг, Халмстад, Малме, Трелеборг и Гиславед.
Нарачни се 100 вечери за учесниците и гостите на МС. Секое друштво што ќе учествува во натпреварот „Вешта жена“ ќе добие по 600 кр надомест за купениот материјал, а за секој пријавен учесник друштвата ќе добијат по 150 круни надомест за патни трошоци. 
Во рамки на програмата на пригоден начин ќе биде одблежана 40-годишнината од основањето на Заедницата на македонските друштва и клубови во Шведска, а по тој повод ќе биде поканет првиот претседател на Заедницата, Симеон Зенделов, како и почесниот член на МС од Малме, Таше Стојановски.

· Денот на македонската поезија ќе се одржи на 22 септември во просториите на „Гоце Делчев“ во Гетеборг. Ќе бидат поканети наставници по мајчин јазик и ученици што ќе рецитираат стихотворби за да се зголеми публиката што ќе присуствува на поетското читање. Гостин од Македонија годинава ќе биде младиот поет Јосип Коцев.

· Женскиот актив ќе се ангажира да оствари контакти со друштвата за да се поттикне формирање на нови женски секции. Ќе бидат разгледани и можностите за организирање на сојузна женска манифестација за наесен годинава (во октомври или ноември). ЖА ќе изготви и осмисли програма на една таква манифестација. 

· Гордана Крклинска е избрана во Styrelsen na ABF Förbundet. Со тоа МС сега е застапен на централно ниво во сојузниот АБФ. Тоа секако ќе претставува добра можност за натамошно унапредување на соработката на МС со АБФ. 

· Друштвото за шведско-македонско пријателство ќе организира патување за Македонија на 4-9 октомври 2018 година. Во тек е пријаување на заинтересирани членови. Пријавувањето трае до крајот на мај.

· И.Челиковиќ на 3 мај во Скопје од името на Претседателството на МС му ја врачи плакетата за почесно членство во Сојузот на шведскиот амбасадор во Македонија, Матс Стафансон. Амбасадорот Стафансон изрази голема благодарност за укажаната доверба и изрази желба да оствари средба со Претседателството на МС подоцна во текот на годинава.

7. РАЗНО

· Наредниот состанок на Претседателството на МС се планира да се одржи на 20 октомври 2018 година во просториите на КСД „Македонија“ во Малме.  



Записничар,				Заверувач,

Ивица Челиковиќ			Гордана Крклинска



